	ՀԻՄՆԱՎՈՐՈՒՄ

<<Հայաստանի Հանրապետության կառավարության 2010 թվականի օգոստոսի 26-ի N 1072-Ն որոշման մեջ լրացումներ և փոփոխություններ կատարելու մասին>> Հայաuտանի Հանրապետության կառավարության որոշման նախագծի ընդունման

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	«Հայաստանի Հանրապետության կառավարության կառուցվածքի մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության 2014 թվականի նոյեմբերի 17-ի ՀՕ-154-Ն օրենքով, Հայաստանի Հանրապետության Նախագահի 2014 թվականի դեկտեմբերի 1-ի «Հայաստանի Հանրապետության միջազգային տնտեսական ինտեգրման և բարեփոխումների նախարարություն ստեղծելու և Հայաստանի Հանրապետության արտակարգ իրավիճակների նախարարությունը վերակազմակերպելու մասին» ՆՀ-602-Ա հրամանագրով և Հայաստանի Հանրապետության կառավարության 2014 թվականի դեկտեմբերի 25-ի «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկին միացման ձևով վերակազմակերպելու, «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմ» պետական կառավարչական հիմնարկի վերանվանելու, Հայաստանի Հանրապետության տարածքային կառավարման և արտակարգ իրավիճակների նախարարության կանոնադրությունն ու աշխատակազմի կառուցվածքը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» № 1527-Ն որոշմամբ Հայաստանի Հանրապետության արտակարգ իրավիճակների նախարարությունը վերակազմակերպվել է` միացվելով Հայաստանի Հանրապետության տարածքային կառավարման նախարարությանը, իսկ Հայաստանի Հանրապետության տարածքային կառավարման նախարարությունը վերանվանվել է Հայաստանի Հանրապետության տարածքային կառավարման և արտակարգ իրավիճակների նախարարության: Հայաստանի Հանրապետության կառավարության 2014 թվականի դեկտեմբերի 25-ի № 1527-Ն որոշման համաձայն` Հայաստանի Հանրապետության տարածքային կառավարման և արտակարգ իրավիճակների նախարարությունը հանդիսանում է Հայաստանի Հանրապետության տարածքային կառավարման նախարարության ու Հայաստանի Հանրապետության արտակարգ իրավիճակների նախարարության իրավահաջորդը: Հաշվի առնելով, որ Հայաստանի Հանրապետության արտակարգ իրավիճակների նախարարությունը և Հայաստանի Հանրապետության տարածքային կառավարման նախարարությունը, որպես առանձին հանրապետական գործադիր մարմիններ, այլևս գոյություն չունեն և արդյունքում ստեղծվել է նոր` Հայաստանի Հանրապետության տարածքային կառավարման և արտակարգ իրավիճակների նախարարություն, հիմք ընդունելով վերը նշված իրավական ակտերի պահանջները, անհրաժեշտություն է առաջացել Հայաստանի Հանրապետության կառավարության 2010 թվականի օգոստոսի 26-ի «Հայաստանի Հանրապետության արտակարգ իրավիճակների նախարարության դրոշը և խորհրդանիշը սահմանելու, ինչպես նաև դրանց կանոնադրություններն ու նկարագրությունները հաստատելու մասին» N 1072-Ն որոշման մեջ կատարել համապատասխան լրացումներ և փոփոխություններ, մասնավորապես` սահմանել Հայաստանի Հանրապետության տարածքային կառավարման և արտակարգ իրավիճակների նախարարության նոր ձևի դրոշ և խորհրդանիշ, որոնք արտացոլում  և խորհրդանշում են նախարարության գործունեությունը տարածքային կառավարման և քաղաքացիական պաշտպանության ու արտակարգ իրավիճակների բնագավառներում: Նախագծով նախատեսվում է նաև սահմանել Հայաստանի Հանրապետության տարածքային կառավարման և արտակարգ իրավիճակների նախարարության նոր ձևի դրոշի և խորհրդանիշի նկարագիրը, միաժամանակ որոշման ողջ տեքստում և հավելվածներում Հայաստանի Հանրապետության արտակարգ իրավիճակների նախարարությունը փոխարինել Հայաստանի Հանրապետության տարածքային կառավարման և արտակարգ իրավիճակների նախարարությունով և նշված որոշումը համապատասխանեցնել գործող օրենսդրական իրավակարգավորումներին:
«Հայաստանի Հանրապետության կառավարության 2010 թվականի օգոստոսի 26-ի N 1074-Ն որոշման մեջ լրացումներ և փոփոխություններ կատարելու մասին» Հայաuտանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2010 թվականի օգոստոսի 26-ի N 1072-Ն որոշումը Հայաստանի Հանրապետության գործող իրավական ակտերին համապատասխանեցնելու օրենսդրական պահանջով:

	2.
	Կարգավորման նպատակը և բնույթը

	
	Սույն նախագծով նախատեսվում է Հայաստանի Հանրապետության կառավարության 2010 թվականի օգոստոսի 26-ի N 1072-Ն որոշման մեջ կատարել համապատասխան լրացումներ և փոփոխություններ, մասնավորապես` սահմանել Հայաստանի Հանրապետության տարածքային կառավարման և արտակարգ իրավիճակների նախարարության նոր ձևի դրոշ և խորհրդանիշ, դրոշի և խորհրդանիշի նոր նկարագիրը, միաժամանակ որոշման ողջ տեքստում և հավելվածներում Հայաստանի Հանրապետության արտակարգ իրավիճակների նախարարությունը փոխարինել Հայաստանի Հանրապետության տարածքային կառավարման և արտակարգ իրավիճակների նախարարությունով և նշված որոշումը համապատասխանեցնել գործող օրենսդրական իրավակարգավորումներին, հաշվի առնելով այն հանգամանքը, որ Հայաստանի Հանրապետության արտակարգ իրավիճակների նախարարությունը և Հայաստանի Հանրապետության տարածքային կառավարման նախարարությունը, որպես առանձին հանրապետական գործադիր մարմիններ, այլևս գոյություն չունեն:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունմամբ կապահովվի Հայաստանի Հանրապետության կառավարության 2010 թվականի օգոստոսի 26-ի N 1072-Ն որոշումը Հայաստանի Հանրապետության գործող իրավական ակտերին համապատասխանեցնելու օրենսդրական պահանջը: Միաժամանակ, նախագծի ընդունմամբ կապահովվեն «Իրավական ակտերի մասին» Հայաստանի Հանրապետության օրենքով նախատեսված` իրավական ակտերի` միմյանց համապատասխանությանը ներկայացվող պահանջները:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	
	Միջազգային պայմանագրերով ստանձնած պարտավորությունների հետ համապատասխանությունը–համապատասխանում է ստանձնած պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում: Հայաստանի Հանրապետության տարածքային կառավարման և արտակարգ իրավիճակների նախարարության նոր դրոշի և խորհրդանիշի ձեռք բերման (պատվիրման և պատրաստման) հետ կապված ծախսերը կկատարվեն Հայաստանի Հանրապետության պետական բյուջեով Հայաստանի Հանրապետության տարածքային կառավարման և արտակարգ իրավիճակների նախարարությանը հատկացվող միջոցների հաշվին:

Նախարար                                                      Ա. Երիցյան

